
GOUVÈNÈ CUOMO ANONSE $6.2 MILYON POU PWOGRAM AGRESYON AK VYOLANS SEKSYÈL 

Finansman pou lwa federal vyolans kont fi yo pral sipòte sèvis viktim, lapolis ak pwogram tribinal  

 

 

Gouvènè Andrew M. Cuomo jodia te anonse ke Eta New York te resevwa $6.2 milyon dola nan 

finansman federal ki pral pèmèt 90 òganizasyon kominotè, lopital, depatman lapolis ak biwo avoka distri 

pou amelyore sèvis ak pwoteksyon pou viktim agresyon seksyèl ak vyolans domestik. Sibvansyon yo pral 

sipòte tou travay pwofesyonèl swen sante yo ki spesyalman fòme nan egzamine viktim agresyon seksyèl 

yo epi kolekte evidans ke lapolis ka itilize, ansanm avèk pèmèt kowalisyon eta New York kont agresyon 

seksyèl pou devlope pwotokòl ak fòmasyon ki pi byen adrese agresyon seksyèl sou kanpis kolèj yo. 

 

“Finansman sa a pral bay resous ki pi nesesè pou ede viktim agresyon seksyèl ak vyolans seksyèl nan 

chak kwen nan Eta New York,” Gouvènè Cuomo te deklare. “Óganizasyon sa yo se pwogram kap ede nan 

kreye yon pi bon sistèm sipò ak jistis pou viktim yo, e mwen kontan paske patnè federal yo rekonèt bon 

travay yo.” 

 

Finansman an pral sipòte pwogram kap asiste viktim yo ak travay pwofesyonèl yo nan aplikasyon lalwa, 

sa ki gen ladan: 

• Defans, konsèy ak sèvis legal;  

• Salè egzaminatè agresyon seksyèl yo, ki se enfimyè oswa lòt pwofesyonèl medikal yo ki 

spesyalman fòme pou pèfòme egzamen mediko-legal; 

• Salè envestigatè lapolis yo, pwokirè ak ofisye pwobasyon ki spesyalman trete vyolans domestik 

ak ka agresyon seksyèl; ak 

• Pwogram fòmasyon pou lapolis, jij ak founisè sèvis yo. 

 

Sibvansyon sa yo te finanse atravè Lwa sou vyolans kont Fi yo e Divizyon Sèvis Jistis Kriminèl Eta te jere l. 

Pwosesis sibvansyon yo te ouvè epi konpetitif pou premye fwea nan plis pase yon deseni, sa ki te lakoz 

nan sibvansyon ki te atribye a 14 òganizasyon ak ajans yo ki pat finanse nan tan lontan. Kòm yon rezilta, 

sèvis pou agresyon seksyèl ak viktim vyolans domestik pral elaji nan konte ki annaprè yo: Albany, 

Allegany, Chautauqua, Fulton, Orange, Putnam, Queens, Rensselaer, Rockland, Schenectady, St. 

Lawrence ak konte Suffolk, ansanm avèk vil New York. 

 

Divizyon Sèvis Jistis Kriminèl te oblije swiv yon fòmil alokasyon federal ki la lontan lè yap akòde 

sibvansyon yo. Ajans lan egalman te bezwen pou l satisfè plizyè nouvo egzijans federal sa ki gen ladan 

efò finansman pou elimine agresyon seksyèl nan etablisman koreksyonèl yo, redwi asasinay ki gen rapò 

a vyolans domestik, epi asire ke finansman te distribye ekitableman pami kominoyr iben, banlye ak riral 

yo nan eta.  

 

Anplis, antite yo ki te finanse anvan pa gen garanti ke yo tap resevwa finansman ane sa a. Divizyon Sèvis 

Jistis Kriminèl la te resevwa apeprè $10.3 milyon dola nan demann, ki depase finansman disponib pa plis 

pase $4 milyon dola. 

 

Komisyonè Egzekitif Divizyon Sèvis Jistis Kriminèl Michael C. Green te deklare, “ Pandan 25 ane mwen 

kòm yon pwokirè, mwen te wè enpak devastasyon ke vyolans domestik ak agresyon seksyèl gen sou 

viktim li yo ansanm avèk fanmi yo, patikilyèman timoun yo, ki twò souvan temwen krim ki te fèt pa yon 

paran kont yon lòt. Pri sibvansyon sa yo pral pèmèt pwofesyonèl jistis kriminèl lokal yo, defansè ak 

avoka viktim yo pou jere ka yo pi efikasman, kenbe ofansè yo responsab ak bay egalman viktim yo sèvis 

ak sipò yo bezwen pou rekipere ak rebati lavi yo.”  

 

Ou ka jwenn yon lis konplè òganizasyon ak ajans yo ki pral pataje preske $6.2 milyon la. 

 

90 òganizasyon ak ajans yo pral egzekite kontra twazan avèk opsyon pou en, dezan ekstansyon. Anviwon 

$6.2 milyon dola ki te anonse jodia pral finanse premye ane kontra sa yo, yo espere apeprè menm 

kantite lajan nan finansman federal ak eta pral disponib chak ane pandan dire kontra sa yo. Sik 

finansman pou sibvansyon yo aliyen avèk ane sivil la. 

 

Kowalisyon Eta New York kont agresyon seksyèl ak kowalisyon Eta New York kont vyolans domestik yo 

chak pral resevwa de sibvansyon ki totalize $231,000. 

 

Kowalisyon kont agresyon seksyèl la pral itilize finansman l pou inisye yon pwojè nan tout eta pou 

enplemante pi bon pratik pou adrese agresyon seksyèl sou kanpis yo nan amelyore repons a krim sa yo 

atravè kowòdinasyon amelyore pami pèsonèl kanpis la, sant kriz vyòl, lapolis lokal ak pwokirè yo, 

pandan kowalisyon kont vyolans domestik pral travay pou redwi asasinay vyolans domestik nan New 

York atravè fòmasyon nan tout eta ak asistans teknik pou founisè sèvis yo. Toulède òganizasyon yo pral 

egalman finanse prevansyon ak inisyativ sansibilizasyon nan tout eta ak fòmasyon pou defansè yo kap 

travay avèk viktim vyolans domestik ak agresyon seksyèl. 

 

Joanne Zannoni, Direktè Egzekitif Kowalisyon Eta New York kont agresyon seksyèl, te deklare, “Fon 

sibvansyon VAWA pral pèmèt Kowalisyon Eta New York kont agresyon seksyèl kontinye travay li avèk 

egzaminatè agresyon seksyèl yo, reprezantan ki soti nan popilasyon ki tradisyonèlman mal desèvi, 

pwogram kriz vyòl, lòt founisè sèvis a viktim ak alye yo pou pwomote repons efikas, ki gen konpasyon pou 

viktim agresyon seksyèl ak sivivan yo. Nou kontan dèske finansman sa a pral sipòte efò prevansyon 

agresyon seksyèl, ansanm avèk nouvo inisyativ pou adrese agresyon seksyèl sou kanpis yo sou yon baz nan 

tout eta, nan fasilite kolaborasyon milti-disiplinè, amelyore kowòdinasyon ant sekouris ki andedan ak 

andeyò kanpis yo e devlope ak enplemante pi bon pratik pou reponn a agresyon seksyèl nan kanpis yo.” 

 

Connie Neal, Direktè Egzekitif Kowalisyon Eta New York kont vyolans domestik, te deklare, “Kowalisyon 

Eta New York kont vyolans domestik se yon òganizasyon nan tout eta ki gen ladan founisè sèvis lokal, 

alye ak moun yo ki angaje pou mete fen nan vyolans domestik. Fon sa yo pral pèmèt kowalisyon an bay 

fòmasyon epi sipòte pwogram lokal sou vyolans domestik, sa ki sèvi plizyè milye sivivan chak ane, patnè 

avèk pwogram sa yo pou redwi asasinay patnè entim ak lansman demaraj yon inisaytiv prevansyon nan 

tout eta ki deziyen pou mete fen nan vyolans domestik pou l pa rive tou senpleman.” 

 

Depite Charles B. Rangel te deklare, “Pandan de deseni, lwa sou vyolans kont fi yo te ede amelyore epi 

sove lavi – non sèlman fi yo, men tou fanmi yo. Antanke yon fyè ko-pwomotè nan lejislasyon istorik la ak 

pwojè lwa 2013 pou re-otorize VAWA mwen aplodi angajman Gouvènè Cuomo pou asire ke tout viktim 

yo resevwa sèvis adekwat ak sipò yo bezwen. Anfèt nou bezwen lidèchip nan pi wo nivo pou ranfòse 

repons lapolis ak òganizasyon kominotè yo ki kapab ede prevni vyolans anpremye -- paske menm yonsèl 

viktim twòp.”  

 

Depite Louise Slaughter, yon otè orijinal VAWA te deklare, “Sivivan abi domestik ak agresyon seksyèl te 

andire sa ki te inimajinab. Lè Pat Schroeder ansanm avèk mwen te ekri VAWA, nou te konnen ke anplis 

de twoub fizik, emosyonèl, ak sikolojik sivivan yo eksperimante, yo preske toujou konfwonte a bezwen 

lojman, zafè legal ak pwoblèm finansye. Pwogram yo ki te etabli atravè VAWA ede sivivan vyolans 

domestik yo rebati lavi yo avèk asistans nan tout domèn sa yo. Depi 1994, ensidan vyolans domestik te 

diminye pa 67 pousan. Mwen fyè pou m sipòte VAWA ak òganizasyon ekselan yo isit la nan Rochester ki 

benefisye de pwogram sibvansyon li etabli.” 

 

Depite Eliot Engel te deklare, “Viktim agresyon seksyèl ak vyolans domestik souvan pote mak fizik ak 

sikolojik ki pran tan pou geri, men jistis nan bò kote yo. Mwen kontan paske finansman federal sa yo pral 

itilize pou ofri viktim yo sipò yo bezwen pandan lap abilite plis pwokirè pou kenbe otè yo responsab. 

Viktim yo pa dwe soufri an silans.” 

 

Depite Nita M. Lowey te deklare, “Vyolans domestik pa gen plas nan kominote nou yo e nou dwe travay 

ansanm pou fè viktim yo konnen gen asistans ki disponib pou yo. Lajan federal sa yo pou òganizasyon 

nan Rochester ak Rockland pral ede konbat vyolans domestik. Antanke yon manm ki la lontan nan 

Komite Afektasyon Chanm lan, mwen te ede ogmante finansman pou sibvansyon VAWA e mwen pral 

kontinye pwoteje inisyativ kap ede viktim yo.” 

 

Depite José E. Serrano te deklare, “Malerezman, viktim vyolans domestik oswa vyolans seksyèl 

souvantfwa pa konnen ki kote oswa fason pou yo jwenn èd yo bezwen pou echape sikonstans yo, 

defann tèt yo, epi kenbe otè krim yo responsab. Pafwa, yo pa menm gen aksè a vrè resous nan kominote 

yo. Lajan federal sa ki nesesè anpil pral ede amelyore epi elaji swen sante, konsèy ak sèvis legal ki 

disponib pou viktim vyolans domestik ak/oswa agresyon seksyèl nan vil New York. Mwen aplodi 

Gouvènè Cuomo paske li ede viktim yo echape sik vyolans, chèche jistis, epi remete lavi yo sou ray apre 

ke yo te viktim abi seksyèl ak/oswa vyolans domestik.” 

 

Depite Jerrold Nadler te deklare, “Antanke yon sipòtè depi lontan lwa federal sou vyolans kont fi, mwen 

kontan pou m wè finansman nou te lite pou li nan Kongrè a ap mete a pwofi nan vil New York ak nan 

eta. Vyolans domestik, agresyon seksyèl ak asèlman kriminèl afekte omwen youn nan kat fi e li ka detwi 

lavi moun. Pwogram pou sove lavi, tankou sa yo ki finanse avèk sibvansyon sa yo, te ede anpil viktim 

deplase soti nan kriz a stabilite pandan lap asire ke yo mennen atakè yo devan lajistis. Mwen spesyalman 

kontan dèske nou te anmezi pou defèt efò chanm repibliken yo pou refize finansman VAWA pou 

kominote LGBT, e finansman an ta itilize kounye a pou vyolans ansanm avèk yon kantite inonbrab VAWA 

te sèvi. Mwen vle remèsye Gouvènè Cuomo paske li te asire ke finansman sa sèvi a bon koz nan 

kominote yo nan tout eta New York.” 

 

Depite Carolyn B. Maloney te deklare, “Mwen te lite pou pase lwa sou vyolans kont fi yo pou mete yon 

tèm nan krim dechiran ak pwofon kont fi yo ki te vini twò souvan nan sosyete ameriken an. Lwa esansyèl 

sa prevwa finansman federal ki pral ede dirèkteman sivivan vyolans domestik ak agresyon seksyèl yo. Lajan 

pral itilize tou pou pouswiv otè krim terib sa yo. Mwen aplodi Gouvènè Cuomo pou lidèchip kontinyèl li sou 

kesyon sa a, e nou pral kontinye batay pou garanti lajan federal anplis pou mete fen nan vylans kont fi yo.” 

 

Depite Gregory W. Meeks te deklare, “Mwen akeyi anons finansman $6.2 milyon dola Gouvènè Cuomo a 

pou lopital, biwo avoka distri, depatman lapolis, ak òganizasyon kominotè yo pou pi byen sèvi viktim 

agresyon seksyèl ak vyolans domestik yo. Avoka Distri Biwo Konte Queens Richard Brown se youn nan 

benefisyè yo sa vle di biwo DA nou an pa pral ka afekte de avoka vyolans domestik pou ede asire ke 

viktim vyolans doemstik ak agresyon seksyèl yo nan distri a resevwa konsèy komsadwa ak swen pou 

kòmanse pwosesis gerizon an. Nan Kongrè a, mwen te fyè pou m sipòte lwa sou vyolans kont fi yo ki bay 

finansman pou pwogram sa yo e mwen remèsye Gouvènè a pou angajman kontinyèl li a inisyativ 

enpòtan sa yo ki fèt pou yon New York ki pi fò ak pi rezistan.” 

 

Depite Joe Crowley te deklare, “Anons jodia se yon pati ki esansyèlman enpòtan nan angajman kontinyèl 

nou pou kraze sik vyolans kont fi yo. Sibvansyon sa yo bay resous enpòtan a plizyè douzèn òganizasyon 

ak ajans nan New York ki non sèlman ap ede yon kantite inonbrab fi ki te viktim vyolans domestik ak 

agresyon seksyèl, men egalman li te ba yo mwayen pou yo pale. Mwen remèsye Gouvènè Cuomo ak 

Divizyon Sèvis Jistis Kriminèl paske li te jere fon sa yo epi asire ke manman, sè ak pitit fi nou yo jwenn 

sipò ak pwoteksyon yo merite.” 

 

Depite Steve Israel te deklare, “Frekans agresyon seksyèl ak vyolans domestik nan sosyete nou an 

senpleman inakseptab. Mwen kontan paske lajan federal sa a pral ede sivivan yo nan New York lè yo 

bezwen l pi plis, e mwen ankouraje tout nivo yo nan gouvènman pou kontinye travay ansanm pou fè 

tout sa ki nan kapasite nou pou ede sivivan krim terib sa yo.” 

Depite Brian Higgins te deklare, “Sivivan agresyon seksyèl ak abi domestik pa ta dwe jann santi ensètitid 

osijè kote pou yo jwenn sèvis esansyèl yo. Finansman sa a pral apwiye pwogram nan òganizasyon 

kominotè yo, lopital ak ajans kap fè respekte lalwa sa ki bay abri nesesè, konsèy, ak tretman sitiyasyon 

sa yo mande.”  

 

Depite Yvette D. Clarke te deklare, “Mwen vle konplimante Gouvènè Cuomo sou angajman l nan sipòte 

viktim vyolans domestik yo nan angaje resous pou pouswiv moun ki komèt zak vyolans domestik, bay 

viktim yo sèvis, epi edike moun nan eta New York sou pwoblèm vyolans domestik. Mwen angaje pou 

travay avèk Eta New York ak otirite vil New York pou elimine pou toutan menas vyolans domestik nan 

fanmi nou yo.” 

 

Depite Paul Tonko te deklare, “Amelyore sèvis pou sivivan vyolans yo enpòtan anpil pou ranfòse fanmi 

ak kominote yo nan Capital Region ak nan tout eta. Mwen remèsye Gouvènè Cuomo paske li te idantifye 

epi aji sou bezwen sa yo e nap rete tann pou n wè plis pwogrè tankou sa a nan lavni.” 

 

Depite. Bill Owens te deklare, “Agresyon seksyèl ak vyolans domestik pa gen plas nan kay oswa nan 

kominote North Country yo. Finansman sa a ede ekipe lapolis lokal ak òganizasyon sèvis viktim yo avèk 

zouti ki nesesè pou idantifye krim sa yo lè yo rive epi kenbe otè yo responsab. Mwen aplodi gouvènman 

eta ak federal paske yo finanse travay enpòtan sa a.” 

 

Depite Tom Reed te deklare, “Statistik sou agresyon seksyèl nan peyi nou an twoublan; se yon pwoblèm 

nou tout dwe sousye de li. Mwen aplodi travay difisil pwogram ak ajans sa yo nan 23yèm distri a ak tout 

eta New York ap fè pou sipòte ak defann viktim yo. Ansanm nou ka ranvèse tandans nan ogmante 

konsyantizasyon sou agresyon seksyèl.”  

 

Depite Chris Gibson te deklare, “Antanke gwo sipòtè lwa federal sou vyolans kont fi yo, mwen rekonèt 

sèvis enpòtan ke finansman federal sa sipòte rejyon nou an. Mwen remèsye Gouvènè a paske li priyorize 

asistans sa a òganizasyon lokal yo ki bay swen dirèk a viktim abi yo. Anplis, mwen kontan pou m wè 

gwoup LGBT lokal yo pral resevwa sipò anplis ki disponib atravè lwa sou vyolans kont fi yo re-

otorizasyon.” 

 

Depite Michael G. Grimm te deklare, “Grasa patenarya ant Gouvènè Cuomo ak lidè kongrè New York yo, 

eta nou an ap fè anpil pwogrè nan efò tout peyi a pou konbat vyolans domestik ak agresyon seksyèl. Se 

poutèt sa a mwen fyè pou m sipòte lwa sou vyolans kont fi yo, sa ki bay plizyè milyon nan sibvansyon 

federal pou ede pwofesyonèl kap travay san relach sa yo nan sant medikal inivèsite Richmond (RUMC) 

ak biwo avoka distri Staten Island pou bay pi bon kalite tretman ak konsèy pou viktim inonsan vyolans 

domestik yo, espesyalman jèn fi ak manman yo.”  

 

Depite Etazini Richard Hanna te deklare, “Okenn kominote pa rezistan a vyolans domestik, men nou ka 

ede asire ke yo pa neglije pèson nan pati nò New York. Mwen se yon gwo sipòtè lwa sou vyolans kont fi 

yo e mwen te travay pou asire li pase nan chanm depite a. Finansman sa a pral ede viktim yo nan fason 

enpòtan, òganizasyon yo ki alavangad pou ede, ajans kap fè respekte lalwa yo ki se souvan premye 

sekouris yo ak egalman pwokirè yo ki asire ke atakè yo sibi konsekans yo. Mwen gen konfyans absoli ke 

finansman sa a pral ede viktim yo nan moman ki kritik anpil.” 

 

Depite Sean Patrick Maloney te deklare, “Travay nou pa fini jiskaske nou asire ke pa gen manman, pitit 

fi, zanmi oswa vwazen ki pral soufri an silans ankò. Travay nan koulwa, Kongrè a te pase lwa bi-patizan 

sou vylans kont fi yo, e lè nou fè patenarya avèk Gouvènè Cuomo, nou ka kontinye fè envestisman 

enpòtan pou konbat vyolans domestik nan kominote nou yo.”  

 

Depite Etazini Grace Meng te deklare, “Finansman enpòtan sa a pral fè yon wout long pou asire ke 

viktim agresyon seksyèl ak vyolans domestik yo resevwa asistans yo bezwen. Agresyon seksyèl ak 

vyolans domestik yo se krim ki kontinye afekte twòp fi ak fanmi, e nou dwe fè tout sa nou kapab pou 

ede konbat zak kriminèl.” 

 

Divizyon Sèvis Jistis Kriminèl Eta New York (www.criminaljustice.ny.gov) se yon ajans sipò jistis penal ki 

gen plizyè wòl ak divès responsablite, tankou ranmasaj ak analiz enfòmasyon sou krim nan tout eta a; 

konsèvasyon enfòmasyon sou dosye kriminèl ak dosye anprent; sipèvizyon administratif bank done DNA 

eta a, nan yon patenarya ak Lapolis Eta New York; administrasyon lajan pou jistis penal onivo federal ak 

eta; sipò pou ajans ki asosye ak jistis penal atravè eta a; ak administrasyon Rejis Delenkan Seksyèl eta a.  

